
Gleðilegt sumar ágætu Grindvíkingar!
Þið hafið nú í höndum upplýsingarit um það tómstundastarf sem í boði 
verður í sumar fyrir grindvísk börn og ungmenni ásamt upplýsingum um 
Vinnuskólann.  Vinsamlegast kynnið ykkur bæklinginn vel og vonandi geta 
sem flestir nýtt sér eitthvað af því sem er í boði.  Vonandi verður sumarið í 
Grindavík gleðilegt og vil ég hvetja fjölskyldur til að nýta tímann vel, gera 
eitthvað nýtt og njóta samverunar.
Foreldrar ungmenna verða einnig að halda vel utan um unglingana sína, 
því rannsóknir sýna að margir unglingar byrja að neyta áfengis eða annarra 

vímuefna þegar ramminn er ekki eins skýr og frelsið er meira en á veturna.  Vert er að benda á 
reglur um útivistartíma. Þær gilda einnig á sumrin og eiga 13 – 16 ára unglingar ekki að vera úti 
lengur en til kl. 24:00 frá 1. maí til 1. september. 

Með sumarkveðju,
Kristinn J. Reimarsson

Frístunda- og menningarfulltrúi.Útgefandi: Grindavíkurkaupstaður  ■  Ritstjóri og ábyrgðamaður: Kristinn J. Reimarsson frístunda- og 
menningarfulltrúi  ■  Ljósmyndir: Þorsteinn Gunnar Kristjánsson og fleiri  ■  Umbrot og prentun: Stapaprent.

Starfsemi félagmiðstöðvarinnar Þrumunnar er 
bundin við vetrarmánuðina og liggur að mestu 
leyti niðri á sumrin.  Það félagsstarf sem fram fer 
yfir sumarmánuðina er í tengslum við Vinnuskól-
ann.  Leikjanámskeiðin munu þó hafa aðsetur í 
Þrumunni þetta sumarið.  Hefðbundin starfsemi 
Þrumunnar hefst um mánaðarmótin ágúst/sept-
ember og stendur fram í maí ár hvert.  Bent er á 
að félagasamtök og íþróttafélög er sinna barna og 
unglingastarfi geta fengið inni í Þrumunni með 
starfsemi eða viðburði, eftir því sem við verður 

komið.  Starfsfólk Þrumunnar þakkar unglingum 
sem og öðrum samstarfið síðastliðinn vetur og 
vonar að það verði jafnt ánægjulegt næsta vetur.

Nánari upplýsingar:
Félagsmiðstöðin Þruman 
Víkurbraut 21 – 240 Grindavík.
Sími: 426 8240 – netfang: felmid@grindavik.is 
heimasíða: www.grindavik.is/thruman

Boðið verður upp á fjölbreytta dagskrá fyrir börn 
á aldrinum 6–12 ára (fædd 2003 og fyrr) þar sem 
viðfangsefnin eru skemmtileg og uppbyggjandi. 
Mikið er lagt upp úr útiveru. Þátttakendur eiga 
að hafa með sér hollt og gott nesti og í samræmi 
við lengd viðveru. Það er ekki leyfilegt að senda 
barn með gos og sælgæti í nesti. Nauðsynlegt er að 
vera í góðum skóm. Réttur útbúnaður stuðlar að 
aukinni vellíðan. Gott er að vera með regnfatnað 
og aukaföt í tösku.  Dagskrá hvers námskeiðs er 
fjölbreytt. Það verður föndrað, sungið, leikið, farið 
í heimsóknir, spilað, farið í dagsferð, sundferð og 
margt fleira. Engin tvö námskeið eru eins.
Námskeið 1:  
08. - til 12. júní. (5 dagar – fyrir báða aldurhópa) 
Námskeið 2:  
15. - 19. júní (4 dagar – fyrir báða aldurshópa)
Námskeið 3:  
22. - 26. júní (5 dagar – fyrir báða aldurshópa)
Námskeið 4:  
29. júní – 3. júlí (5 dagar – fyrir báða aldurhópa)
Miðað er við að börnin séu í virkri dagskrá frá 
kl. 09:00 – 16:00.  Hægt er að kaupa gæslu frá 
kl. 07:50 – 09:00 og frá kl. 16:00 – 17:00.
Hægt er að velja um mismunandi dvalartíma en 
gengið út frá því að hann sé sami allt það nám-
skeið sem er valið:
Frá kl. 09:00 – 12:00
Frá kl. 09:00 – 16:00
Frá kl. 13:00 – 16:00
Vakin er athygli á því að á hverju námskeiði verð-
ur farin ein dagsferð og þá þarf taka tillit til þess.

Gjaldskrá:
Heil vika - fimm virkir dagar: 
Verð fyrir 5 daga kl. 09:00-16:00 - 4.200 kr.

Verð fyrir viðbótarstund í 5 daga 
kl. 07:50-09:00 – 1.000 kr.
Verð fyrir viðbótarstund í 5 daga 
kl. 16:00-17:00 – 1.000 kr.
Verð fyrir 5 daga kl. 09:00 – 12:00 
eða frá kl. 13:00 – 16:00 – 1.900 kr.

Styttri vika - fjórir virkir dagar
Verð fyrir 4 daga kl. 09:00-16:00 - 3.360 kr.
Verð fyrir viðbótarstund í 4 daga 
kl. 07:50-09:00 - 800 kr.
Verð fyrir viðbótarstund í 4 daga 
kl. 16:00-17:00 - 800 kr.
Verð fyrir 4 daga kl. 09:00 – 12:00 
eða frá kl. 13:00 – 16:00 – 1.520 kr.

Greiðslufyrirkomulag
Greitt er fyrir fram fyrir hvert námskeið. Mögulegt 
er að greiða námskeiðsgjaldið með eftirfarandi hætti:
a) Með debet/kreditkortum (VISA/EURO).
b) Með heimsendum greiðsluseðlum.
Eindagi greiðsluseðils er 15 dögum eftir útgáfu. Hafi 
gjaldið ekki verið greitt á eindaga leggjast á drátt-
arvextir og vanskilakostnaður
Vinsamlegast athugið að ef skráður þátttakandi 
hættir við að sitja námskeið, en hefur ekki tilkynnt 
forföll með formlegum hætti til umsjónamanns 
námskeiðsins á miðvikudegi fyrir upphaf námskeiðs 
þá mun námskeiðsgjald vera innheimt að fullu.
Tekið er við skráningum á bæjarskrifstofunni. 
Yfirumsjón  með leikjanámskeiðunum hefur 
Kristinn J. Reimarsson frístunda- og menn-
ingarfulltrúi. Leiðbeinendur verða: Kristín Eva 
Bjarnadóttir, Margrét Einarsdóttir og Berglind 
Magnúsdóttir.  Aðstoðarleiðbeinendur ef með þarf 
verða nemendur úr vinnuskólanum.

Gæsluvöllur 
Gæsluvöllurinn við Hraunbraut verður starfrækt-
ur á þeim tíma sem leikskólarnir verða í sumarfríi, 
þ.e. frá 6. júlí og til 10. ágúst.  Gæsluvöllurinn 
verður opinn frá kl. 12:45 – 17:15.  Gæslugjald er 
180 kr. fyrir hverja vistun.  

Þruman

Leikjanámskeið á vegum 
Grindavíkurbæjar sumarið 2009
Námskeið 6 – 9 og 10 - 12 ára: (Tvö aðskilin námskeið)

Hverjir hafa rétt til þátttöku í Vinnuskólanum?
Allir unglingar, með lögheimili í Grindavík, fædd-
ir 1993, 1994 og 1995, þ.e. fráfarandi nemendur í 
8., 9. og 10. bekk grunnskólans.

Starfstími Vinnuskólans
Tímabil vinnuskólans er frá og með 8. júní 2009 til 
og með 7. ágúst 2009 fyrir nemendur í 10. bekk, frá 
og með 8. júní til og með 24. júlí 2009 fyrir nem-
endur í 9. bekk og frá og með 8. júní 2009 til og 
með 17. júlí 2009 fyrir nemendur í 8. bekk.
Ýmis aðstoðarstörf eru í boði fyrir nemendur í 10. 
bekk og verða óskir um slík störf teknar til athug-
unar hjá forstöðumanni vinnuskóla.   
     
Nánari útfærsla
14 ára, úr 8. bekk:
Starfstími:  Mánudaga til föstudaga kl. 8.00 
– 12.00.  20 stundir á viku, samtals í 6 vikur. 
Laun: Kr. 540,- á tímann með orlofi.
Helstu verkefni:  Þrif, rakstur og gróðurumhirða.

15 ára, úr 9. bekk:
Starfstími:  Mánudaga til fimmtudaga kl.8.00-

12.00 og 13.00-15.00 og föstudaga kl. 8.00-12.00.  
28 stundir á viku, samtals í 7 vikur.
Laun:  Kr. 630,- á tímann með orlofi.
Helstu verkefni:  Gróðursetning, áburðargjöf, 
þrif, sláttur, rakstur og gróðurumhirða í görðum 
ellilífeyrisþega. 

16 ára, úr 10. bekk:
Starfstími:  Mánudaga til fimmtudaga kl.8.00-
12.00 og 13.00-15.00 og föstudaga kl. 8.00-12.00.  
28 stundir á viku, samtals í 9 vikur. 
Laun:  Kr. 810,- á tímann með orlofi.
Helstu verkefni:  Sláttur, rakstur og létt viðhald 
á lóðum. Gróðursetning, áburðargjöf, hreinsun, 
málun og önnur tilfallandi verkefni.

Helstu reglur vinnuskólans:
Vinnuskólinn er tóbaks- og vímuefnalaus vinnu-
staður.
Leyfilegt er að taka sumarfrí einu sinni á 
tímabilinu.
Nauðsynlegt er að koma með nesti því ekki er 
leyfilegt að fara af vinnustaðnum nema í mat-
arhléi, kaffihlé er í 20 mín. og varið á vinnusvæði 

Vinnuskóli Grindavíkur

með flokkstjóra. Heimilt er að fara í sjoppu eða 
bakarí einu sinni  í viku.
Unnið verður um allan bæ og því nauðsynlegt að 
mæta í vinnuna í fötum við hæfi, með hlífðarföt 
með sér.  Ekki er heimilt að fara heim að sækja föt.
Forráðamenn tilkynna forföll til viðkomandi 
flokkstjóra.
Flokkstjóri hefur heimild til að senda heim ein-
stakling sem brýtur vinnureglur og/eða er ekki að 
standa sig í vinnunni.  Flokkstjóri hringir heim og 
tilkynnir ástæðu áminningar og síðan brottvikn-
ingar. Hann hefur heimild til að vísa einstaklingi 
alfarið úr vinnuskólanum eftir áminningu.
Ekki er heimilt að skipta um flokk.
Allir unglingar í Grindavík hafa fengið sent 
umsóknareyðubað og var umsóknarfrestur til 22. 
maí sl. Formleg skólasetning Vinnuskólans verður 
í byrjun júní og hún auglýst sérstaklega.  Þar verð-
ur farið nánar yfir reglur og rekstarfyrirkomlag 
skólans og umsækjendur staðfesta umsóknir sínar.

Starfsemi Vinnuskólans
Starfsemi Vinnuskólans er að stærstum hluta fyrir 
bæjarfélagið en jafnframt veitir skólinn ellilífeyr-

isþegum og öryrkjum aðstoð við umhirðu garða 
og lóða.

Nánari upplýsingar og pantanir:
Vinnuskóli Grindavíkur – Þjónustumiðstöðinni 
Hafnargötu 24 – Sími:  426 8402  
netfang: astaj@grindavik.is 
Yfirmaður vinnuskólans er Ásta Agnes Jóhannes-
dóttir, garðyrkjufræðingur, sími: 660 7322
Verkstjóri vinnuskólans er Páll Valur Björnsson, 
sími: 660 7318



Óhætt er að segja að mikill áhugi sé á knattspyrnu 
á meðal stráka og stelpna í Grindavík, en á aldr-
inum 6-16 ára eru iðkendur að jafnaði um 260. 
Þetta þýðir að yfir 50% allra nemenda í grunn-
skólanum æfa knattspyrnu. Þess má geta að 19 af 
20 strákum í 2. bekk eru að æfa og sá tuttugasti er 
víst að íhuga það alvarlega! 6. flokkur (9-10 ára) 
er fjölmennasti flokkurinn, en um 70 strákar og 
stelpur á þeim aldri stunda æfingar reglulega.
Sumarstarfið verður fjörugt eins og vanalega en 
æfingatöflur má nálgast á www.umfg.is 

Flæðandi fjör hjá öllum flokkum 
stráka og stelpna í sumar!
Allir flokkar beggja kynja æfa að minnsta kosti 
þrisvar sinnum í viku og fara í fjölmargar keppn-
isferðir út um allt land og jafnvel út fyrir land-
steinana, sem skilja eftir sig ómetanlegar minn-
ingar. 8  ára og yngri fara á stórmót á Akranesi og 
í Kópavogi og 10 ára og yngri til Vestmannaeyja 

og Kópavogs, svo eitthvað sé nefnt. Þá verður 
haldið 6. flokks mót í tengslum við Sjóarann síkáta 
í byrjun júní. 

Öflugt foreldrastarf
Foreldrastarfið er ekki síður mikilvægur þáttur 
sem tengist knattspyrnunnni, en þar myndast oft 
ekki síðri félagsskapur en hjá krökkunum sem elta 
boltann. Þá er það sannað að þátttaka foreldra og 
stuðningur hefur góð áhrif á iðkendurna. Skipuð 
eru foreldraráð sem skipuleggja fjáraflanir, keppn-
isferðir og félagslega viðburði í samvinnu við 
þjálfara.

Knattspyrnuskóli 
Grindavíkur og Lýsis hf.
Knattspyrnuskóli Grindavíkur og Lýsis hf. hefur 
notið feikilegra vinsælda á undanförnum árum, 
en hann var fyrst starfræktur árið 2003. Skólinn 
verður einnig starfræktur í sumar. Þar gefst krökk-

um, 12 ára og yngri, tækifæri til að æfa hæfni sína, 
reyna við ýmsar þrautir og stunda skemmtilega 
leiki í góðra vina hópi, en í skólanum æfa saman 
krakkar af báðum kynjum. Í lok hvers námskeiðs 
er svo grillveisla og veitt eru margs konar verðlaun 
og viðurkenningar fyrir þátttöku, góðan árangur, 
góðan anda og svo framvegis. Námskeiðin, sem 
auglýst verða sérstaklega, verða þrjú talsins, eitt í 
júní, eitt í júlí og eitt í ágúst og er þátttökugjaldi 
haldið í algjöru lágmarki.  Nánar á www.umfg.is. 
Öflugt lið reyndra og menntaðra þjálfara og 
markviss markmannsþjálfun í fyrsta sinn
Sjaldan eða aldrei hefur Grindavík teflt fram jafn 
metnaðarfullu og vel menntuðu þjálfaraliði og 
nú, fyrir alla flokka stráka og stelpna. Þjálfarar 
þessir funda reglulega með unglingaráði og bera 
saman bækur sínar, samræma starfið, hjálpast að 
við lausnir mála og skiptast á skoðunum og hug-
myndum. Þá er markviss og sérhæfð markmanns-
þjálfun allra flokka loksins orðinn jafn eðlilegur 
hluti af daglegu starfi og að reima á sig skóna og er 
það sérstakt gleðiefni.

Þjálfararnir eru eftirfarandi: 
7. og 6. flokkur stelpna (10 ára og yngri): 
Pálmar Örn Guðmundsson
7.,6. og 5. flokkur stráka (12 ára og yngri): 
Eysteinn Hauksson (yfirþjálfari yngri flokka)
5. flokkur stelpna (11 og 12 ára): 
Helena Bjarndís Bjarnadóttir
4. flokkur stelpna (13 og 14 ára): 
Hólmfríður Samúelsdóttir
3. og 4. flokkur stráka (13-16 ára): 
Ægir Viktorsson
3. flokkur stelpna (15-16 ára): 
Pálmi Ingólfsson
Markmannsþjálfari allra flokka: 
Þorsteinn Gunnarsson
Allir velkomnir!

Það er skýr stefna unglingaráðs knattspyrnudeild-
ar Grindavíkur að gefa öllum þeim sem vilja, 
tækifæri og aðstöðu til að æfa knattspyrnu á 
vegum félagsins. Öllum sem vilja reyna sig og leita 
að sínum hæfileikum í góðum félagsskap er þar 
af leiðandi tekið fagnandi. Mikil áhersla er lögð 
á að efla félagsandann með aðferðum þjálfunar-
innar og ýmsum skemmtilegum uppákomum, 
enda er hann ekki síður mikilvægur en glæstir 

sigrar og upplyftingar bikara. Sem dæmi má nefna 
opin hús, spila- og pizzukvöld og svo framvegis. 
Þá er einnig að fara í gang sérstakt átak þar sem 
krakkarnir verða fræddir um íþróttamannslega 
framkomu.

Verið því velkomin í knattspyrnu!
Alla nánari upplýsingar um knattspyrnustarfsem-
ina má finna á www.umfg.is eða í Gula húsinu við 
knattspyrnuvöllinn.

Unglingastarf 
knattspyrnudeildar Grindavíkur
Yfir helmingur barna og unglinga í Grindavík er „ í boltanum“

Sunddeild UMFG
Æfingar á vegum sunddeildar UMFG verða í 
sumar sem hér segir.
A-hópur mun æfa fram að landsmóti sem verður 
7. – 12 .júlí.  Aðrir hópar æfa út júní samkvæmt 
æfingatöflu.  Fyrirhugað er að byrja með æfingar 
fyrir börn fædd 2004 í júní. 
Allar nánari upplýsingar veita María Jóhann-
esdóttir, formaður sundeildarinnar í síma 896 
7999 og Magnús Már Jakobsson sundþjálfari í 
síma 660 8809.

Körfuknattleiksdeild UMFG
Frá og með 15. júní mun körfuknattleiksdeild 
UMFG  bjóða upp á körfuknattleiksæfingar fyrir 
börn frá 5. bekk.  (Börn fædd 1988 eða fyrr). 

Æft verður þrjá daga vikunnar, mánudaga, 
þriðjudaga og fimmtudaga sem hér segir:
5. – 8. bekkur frá 15:00 – 16:30 
9. bekkur og eldri frá kl. 16:30 – 18:00 
Allar nánari upplýsingar veitir Eyjólfur Guð-
laugsson, formaður unglingaráðs körfuknattleiks-
deildar UMFG í síma 862 8047

Golfklúbbur Grindavíkur
Barna- og unglingastarf Golfklúbbs Grindavíkur 
er hafið á fullu. Skipulagðar golfæfingar fyrir börn 
og unglinga hófust þriðjudaginn 5 maí.
Í fyrra var mikill áhugi á meðal barna og unglinga 
og er stefnan að gera betur í sumar og efla enn 
frekar barna og unglingastarfið.
Í byrjun er miðað við árgang 2001 og eldri, en 
verið er að athuga með æfingar fyrir yngri krakka 
þegar skóla lýkur í júní.
Líkt og í fyrra er lagður mikill metnaður að fá 
reyndan golfkennara að stjórna æfingum.  Í sumar 
verður það Sigurpáll Geir Sveinsson sem stýra 
mun æfingum hjá börnum og unglingum.  Sig-
urpáll Geir er landsþekktur kylfingur, fyrrverandi 
íslandsmeistari og núverandi formaður PGA golf-
kennara á Íslandi.
Vikuna 15.-19. júní verður haldinn golfskóli sem 
Sigurpáll Geir mun einnig hafa umsjón með.  Það 
er ætlað fyrir börn fædd 1996 og yngri.  Nánar um 
það síðar.

Markmið með þessum æfingum og 
væntanlegu golfnámskeiði er:
Að leyfa börnum og unglingum að prófa og kynn-
ast golfíþróttinni.

Að kenna undirstöðuatriði golfsins (agi, tækni, 
reglur og leikskilningur).
Síðast en ekki síst að hafa gaman því golf er jú 
mikil skemmtun!!

Æfingar verða sem hér segir í maí:
Börn fædd 2001-1997: 
þriðjudaga og fimmtudaga kl. 15-16.
Ungl. fæddir 1996 og eldri: 
þriðjudaga og fimmtudaga kl. 16-17.
Æfingarnar verða á æfingarsvæði Golfklúbbs 
Grindavíkur að Húsatóftum og eru fyrir byrjendur 
jafnt sem lengra komna.   Ath. að ekkert kostar á 
þessar æfingar og því um að gera að prófa.  Kylfur 
og boltar verða á staðnum en þeir sem eiga kylfur 
endilega mæti með þær.  Munið að koma klædd 
eftir veðri og mæta tímanlega á æfingar.

Frekari upplýsingar veita:
Guðmundur Bragason (form. unglingaráðs) 
s. 822-1911, gb@sonar.is 
Páll Erlingsson (form. Golfklúbb Grindav.) 
s. 693-9065, paller@simnet.is

Reiðnámskeið
Arctic hestar munu halda reiðnámskeið í sumar 
fyrir börn og unglinga og einnig fyrir fullorðna 
byrjendur ef næg þátttaka fæst. Fyrsta námskeið 
hefst 1. júni og verður auglýst síðar. Annað 
námskeið er svo fyrirhugað 8. júní ef næg þátt-
taka fæst.

Allar nánari upplýsingar veitir Helgi Einar 
Harðarson hjá Arcitc hestum.  
Sími: 691 1818.  Netfang: helgieinar@internet.is

Boðið verður upp á sundnámskeið fyrir börn 
fædd 2003, sem byrja í skóla næsta haust. 
Áætlað er að námskeiðið hefjist  mánudaginn  
8. júní n.k.  Kennt verður eftirtalda daga: 
8. – 9. – 10. – 11. – 12. – 15. – 16. – 18. – 19.  
og 22. júní eða samtals í 10 skipti   
Kennt verður á eftirtöldum tímum. 
kl. 10:10-10:50,  –  kl. 11:00-11:40, – ? *
Skráning fer fram í síma  426-7555 
Nauðsynlegt er að skrá börnin sem fyrst.
Ath. að hámarks fjöldi barna í hvern tíma eru 
10 börn.
Námskeiðið kostar 4000 kr. og greiðist í 
fyrsta tíma.
Kennari á námskeiðinu verður Ásdís Sigurð-
ardóttir íþróttakennari.

Sundnámskeið

                                          Grindavík... fjölskyldubær
Gleðilegt sumar 
                 í Grindavík 2009


